
CWSG, O! cwsg; fy mhlentyn,

Yn fy mreichiau clyd

Nid oes a'n gwahana

Heno drwy y byd.



Fe ddaw rhywun heibio

Rywdro, ac a fynn

Ddwyn f'anwylyd ymaith

O fy mreichiau tyn.



Amser, yr Ysbeiliwr,

Antur fawr, neu Serch

Hud rhyw fro bellenig

Llygaid dengar merch,



Gwŷr a meirch y Brenin

Âr eu ffordd i'r gad;

Tithau'n mynd i'w dilyn

Fel yr aeth dy dad.



Rhywdro ond nid heno;

Cwsg fy mhlentyn gwyn.

Ni chei grwydro heno

O fy mreichiau tyn.

